
Namminersornerullutik Oqartussat eqqarsartaatsikkut innarluutilinnut nerisaqaatigalutik 

atuarfiannut , Ado Lyngep Atuarfianut, inissamik qinnuteqartarneq 

 

Qinnuteqaat immersorneqassaaq maleruagassani Inatsisartut peqqussutaani nr. 8, 21. maj 2002-

imeersup meeqqat atuarfiat pillugu, § 20 aamma 29-imi allassimasut malillugit. 

 

§ 20, imm. 4 imatut allassimavoq: 

”Immikkut pisattersornikuni nerisaqaatigalutik atuarfimmi innarluutillit atuartuutigineqarsin- 

naapput, inummut innarluutilimmut pitsaanerusutut isumaqarfigineqarpat angerlarsimaffiup 

avataanut inissiinermi iluaqutissatut atuarnermut nangitinnissamut/sungiusarneqarnissamut. 

Inissiinermi immikkoortiterinermilu maleruagassat naalakkersuisut maleruaqqusaaniittut 

malinneqartarput“. 

 

§ 29-imi imatut allassimavoq: 

”Angajoqqaat pisinnaatitaanerat aamma pisussaanerat pisassarititaasut peqqussummi allassimasut 

malillugit inummut pineqartumut imaluunniit pineqartunut, angajoqqaatut akisussaasuusunut 

tunniunneqartarpoq. 

Imm.2: Eqqaassanngikkaanni apeqqutini atuarnerup aallartinnera sivisussusialu atuarfiup 

pisussaafigivaa, meeqqamut isumaginnittussatut, akisussaasutut angajoqqaatut oqartussaasut 

sinnerlugit”. 

 

Ingerlatseriaaseq: 

1. Atuarfiup (Immikkut atuartitsinermi siunnersortip) qinnuteqaataasoq immersussavaa atuartoq 

angajoqqaavilu ilagalugit. Angajoqqaat atsiussavaat. Atuarfiup paasissutissat suliamut 

attuumassutillit ilanngutissavai, tassani pineqarput: Atuartitsinermi nalunaarusiaq, atuartitsi- 

nermi pilersaarusiaq, immikkut ittumik atuartitsinerup iluani ataatsimiittarnermi imaqarniliat, 

ilinniartitsisuusut oqaaseqaataat il.il. qinnuteqaallu ingerlateqqinneqassaaq uunga: 

2. Inunnik isumaginnittoqarfimmut, Inunnik isumaginninnermut Ataatsimiititaliap 

oqaaseqarfigissammagu atsiorlugulu. Inunnik isumaginnittoqarfiup paasissutissat suliamut 

attuumassutillit ilanngutissavai, tassani pineqarput: Isumaginninnermi nalunaarusiaq, atuartu- 

mut (aammalu ajornanngippat ilaqutariinnut) suliniutit, innarluuteqarneranut nalunaarsorsima- 

neq, nakorsamit paasissutissat/Meeqqat tarnikkut nakorsaata nalunaarusiaa/Meeqqat nakorsaa- 

ta nalunaarusiaa, Ado Lyngep Atuarfiani feriartoqartillugu il.il. sumi najugaqassanersoq. 

Inunnik isumaginnittoqarfimmiit qinnuteqaat ingerlateqqinneqassaaq uunga: 

3. Kulturimut Atuartitaanermullu allattoqarfik, Kulturimut atuartitaanermullu 

ataatsimiititaliap oqaaseqarfigissammagu atsiorlugulu. Allattoqarfiup paasissutissat 

suliamut attuumassutillit ilanngutissavai, immaqa atuarfiup qarsupissimasai, qinnuteqaallu 

ingerlateqqillugu uunga: 

4. Kommunip sumiissusia aallaavigalugu Siunnersuisarfik/PPR-mut: 

. Avannaani (Qanaaq ilanngunnagu) qinnuteqaat nassiunneqassaaq Siunnersuisarfik/PPR- 

avannaanni Ilulissaniittumut. 

. Tunumi Nunalu Qeqqani qinnuteqaat nassiunneqassaaq Siunnersuisarfik/PPR-qeqqani 

Nuummiittumut. 

. Kujataani qinnuteqaat nassiunneqassaaq Siunnersuisarfik/PPR-kujataani Qaqortumiittumut. 

             Sumiissuseq aallaavigalugu Siunnersuisarfik/PPR-p oqaaseqarfigissavaa atsiorlugulu, 

             saniatigut aamma paasissutissat suliamut attuumassutillit ilanngutissavai, soorlu: tarnip   

             pissusaanik ilisimamasallip misissuisimanerata nalunaarutaa aammalu pisortaqarfiit allat  

             ilanngutinngitsuugaat paasissutissat pigineqartut ilanngullugit il.il., qinnuteqaallu uunga 

             ingerlateqqillugu: 

5. Siunnersuisarfik/PPR innersuussisartumut. 



 

 

Nerisaqaatigalugu atuarfiup atuartussanut piumasaqaataa: 

Ado Lyngep Atuarfiata soqutigivaa atuartut 14-inik ukioqalereersimasut atuartuutigissallugit. 

Misilittakkat malillugit takutippaat, atuartut sapinngisamik 14-init ataatullugit imaluunniit l4-init 

sinnerlugit ukioqassanngitsut. 

Inatsisartut peqqussutaani nr. 8, 21. maj 2002-imeersumi meeqqat atuarfiat pillugu § 14-imi, imatut 

allassimavoq: 

„Atuartunut, atuartitsinermi ajornartorsiuuteqartut ingerlaqataanissaminnut taamatullu assigisaa- 

nut, pisariaqartitaminnik immikkut tapersersorteqareerlutik naliginnaasumik atuartitaanermi 

ingerlaqataasinnaanngitsut, tapersersorneqartarput immikkut atuartinneqarnissamik aammalu allatut 

ittumik perorsaanikkut tapersersorneqarnissaannik. 

Stk. 2. Atuartut atuarfimmeersut, tapersersorneqarneq stk. 1-imisuut tamakkiisumik naamaginartumik 

naammassineqarsinnaanngippat, neqeroorutigineqassaaq inissinneqarnissaanut § 20-imi allassima- 

sut malillugit atuartut angerlarsimaffianut, kollegianut aammalu immikkut aaqqissuusamik 

nerisaqaatigaluni atuarfimmut. 

Stk. 3. Immikkut atuartinneqarnissamik aammalu allatut ittumik perorsaanikkut tapersersorneqar- 

nissamik pisariaqartitsisunut sullissinissaq aallartittarpoq maleruagassat naalakkersuisut 

aalajangersagaat malillugit, tassungalu atatillugu isummiussatik allanngortissinnaavaat §§-ini 6, 7, 

9, 11, 12, 13, stk. 2 aamma 18, stk.1-6.” 


